ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<<  >>  ------------- 2015 թվականի N –Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ
ՄԱՅԻՍԻ 20-Ի N694-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 5-րդ  մասը և 75-րդ հոդվածի պահանջները՝  Հայաստանի Հանրապետության կառավարությունը  ո ր ո շ ու մ   է.
1. Հայաստանի Հանրապետության կառավարության 2010 թվականի մայիսի 20-ի <<Շիրակի հանրայաին հեռուստառադիո>> փակ բաժնետիրական ընկերությանը գույք հանձնելու և Գյումրու քաղաքային համայնքին գույք նվիրաբերելու մասին>> N694-Ա որոշման /այսուհետ՝ որոշում/  մեջ կատարել հետևյալ փոփոխությունները.

1)  որոշման վերնագրից հանել <և Գյումրու քաղաքային համայնքին գույք նվիրաբերելու> բառերը,

2) որոշման նախաբանից հանել <Հայաստանի Հանրապետության քաղաքացիական օրենսգրքի 605-րդ հոդվածին> բառերը,

3) չեղյալ  ճանաչել  որոշման  7-րդ կետը և 8-րդ կետի 2-րդ և 3-րդ ենթակետերը:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ
ՄԱՅԻՍԻ 20-Ի N694-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ
       Ներկայացված նախագծով առաջարկվում է փոփոխություններ կատարել Հայաստանի Հանրապետության կառավարության 2010 թվականի մայիսի 20-ի «Շիրակի հանրային հեռուստառադիո» փակ բաժնետիրական ընկերությանը գույք հանձնելու և  Գյումրու քաղաքային համայնքին գույք նվիրաբերելու մասին» N 694-Ա որոշման մեջ՝ չեղյալ ճանաչելով Գյումրի քաղաքի Շչորսի փողոցի N1 հասցեում գտնվող շենքը Գյումրի քաղաքային համայնքին նվիրաբերելու վերաբերյալ դրույթները, ինչպես նաև համապատասխան փոփոխություն կատարել որոշման վերնագրում:

     Գյումրու քաղաքապետը դիմել է ՀՀ կառավարությանն առընթեր պետական գույքի կառավարման վարչություն՝ տեղեկացնելով, որ Հայաստանի Հանրապետության կառավարության 2010 թվականի մայիսի 20-ի «Շիրակի հանրային հեռուստառադիո» փակ բաժնետիրական ընկերությանը գույք հանձնելու և Գյումրու քաղաքային համայնքին գույք նվիրաբերելու մասին» N 694-Ա որոշման 7-րդ կետով Գյումրի քաղաքի Շչորսի փողոցի N1 հասցեում գտնվող շենքը բացառապես մշակութային գործունեության կազմակերպման համար օգտագործելու պայմանով պետք է նվիրաբերվեր Գյումրի համայնքին: Նույն որոշման 8-րդ կետի 2-րդ ենթակետով սահմանվել է, որ Գյումրու քաղաքապետարանը պարտավորվում է նվիրաբերված տարածքում 2011-2015 թվականներին իրականացնել վերականգնման և վերանորոգման աշխատանքներ, իսկ պարտավորությունների չկատարման դեպքում շենքի նկատմամբ սեփականության իրավունքը սահմանված կարգով անցնում է Հայաստանի Հանրապետության  կառավարությանը: 

      Հաշվի առնելով, որ սահմանված ժամկետներում Գյումրու քաղաքապետարանի կողմից շենքի վերականգնման ու վերանորոգման աշխատանքներ չեն իրականացվել ֆինանսական միջոցների բացակայության պատճառով, իսկ մոտակա տարիներին նույնպես համայնքի կողմից չի կարող կատարվել ֆինանսական ներդրումներ, առաջարկվել է չեղյալ ճանաչել որոշման 7-րդ կետը և 8-րդ կետի 2-րդ և 3-րդ ենթակետերը /չնայած այն հանգամանքին, որ շինությունը մշակութային կենտրոն կազմակերպելու նպատակով ձեռք բերելու համար Գյումրի համայնքի ավագանու 2009 թվականի նոյեմբերի 26-ի N48-Ա որոշման համաձայն քաղաքապետարանի կողմից տրամադրվել է փոխհատուցում/:       
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ
ՄԱՅԻՍԻ 20-Ի N694-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ
ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

<<Հայաստանի Հանրապետության կառավարության 2010 թվականի մայիսի 20-ի   N694-Ա որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ
ՄԱՅԻՍԻ 20-Ի N694-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2010 թվականի մայիսի 20-ի       N694-Ա որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ
ՄԱՅԻՍԻ 20-Ի N694-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
<<Հայաստանի Հանրապետության կառավարության 2010 թվականի մայիսի 20-ի          N694-Ա որոշման մեջ փոփոխություններ կատարելու մասին>> ՀՀ կառավարության որոշման  նախագիծը    մշակվել  է  հիմք ընդունելով՝
     <<Իրավական ակտերի մասին>> ՀՀ օրենքը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ
ՄԱՅԻՍԻ 20-Ի N694-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոություն ները

	1
	2
	3
	4

	ՀՀ ֆինանսների նախարարություն             23.07.2015թ.                   01/83-5/19610-15
	ՀՀ կառավարության 2010 թվականի մայիսի 20-ի N 694-Ա որոշման (այսուհետ` Որոշում) 7-րդ կետով նախատեսվել է բացառապես մշակութային գործունեության կազմակերպման համար օգտագործելու պայմանով Գյումրի քաղաքի Շչորսի 1 հասցեում գտնվող` 2446.26 քառ.մետր ընդհանուր մակերեսով ու 466.918 հազ. դրամ հաշվեկշռային արժեքով շենքը և այդ շենքով զբաղեցված ու դրա սպասարկման և օգտագործման համար անհրաժեշտ 1847,3 քառ. մետր մակերեսով ու 5430,94 հազ. դրամ կադաստրային արժեքով հողամասը (այսուհետ` «գույք 1») նվիրաբերել Գյումրու քաղաքային համայնքին, իսկ  8-րդ կետի 2-րդ ենթակետի համաձայն` ՀՀ կառավարությանն առընթեր պետական գույքի կառավարման վարչության պետին հանձնարարվել է Որոշումն ընդունելուց հետո եռամսյա ժամկետում Գյումրու քաղաքային համայնքի հետ կնքել «գույք 1-ը» նվիրաբերելու պայմանագիր` դրանում սահմանելով, որ Գյումրու քաղաքապետարանը պարտավորվում է նվիրաբերված տարածքում 2011-2015 թվականներին իրականացնել վերականգնման և վերանորոգման աշխատանքներ:

Միաժամանակ 8-րդ կետի 3-րդ ենթակետով սահմանվել է նաև, որ պայմանագրով ստանձնած պարտավորությունների չկատարման դեպքում «գույք 1-ի»  նկատմամբ սեփականության իրավունքը սահմանված կարգով անցնում է ՀՀ կառավարությանը:

Նախագծով նախատեսվում է ուժը կորցրած ճանաչել Գյումրու քաղաքային համայնքին գույք նվիրաբերելու հետ կապված հարաբերությունները կարգավորող դրույթները (Որոշման 7-րդ կետ, 8-րդ կետի 2-րդ և 3-րդ ենթակետեր), քանի որ ըստ Նախագծին կից հիմնավորման` սահմանված ժամկետներում Գյումրու քաղաքապետարանի կողմից շենքի վերականգնման և վերանորոգման աշխատանքներ չեն իրականացվել ֆինանսական միջոցների բացակայության պատճառով:

Վերոգրյալի կապակցությամբ հայտնում ենք, որ Նախագծին կից ներկայացված հիմնավորումից պարզ չէ, թե նշված գույքի վերաբերյալ Որոշմամբ սահմանված ժամկետում կնքվել է համապատասխան նվիրաբերության պայմանագիր, թե ոչ, ինչի հետևանքով հնարավոր չէ անդրադառնալ առաջարկվող փոփոխությունների հիմնավորվածությանը:
	Քննարկվել է
	Գույքի վերաբերյալ չի կնքվել համապատասխան նվիրաբերության պայմանագիր, որի մասին նշվել է տեղեկանք հիմնավորման մեջ

	ՀՀ մշակույթի նախարարություն 28.07.2015թ. N01/7.1/3924-15
	1. Հաշվի առնելով այն հանգամանքը, որ Հայաստանի Հանրապետության կա​ռա​վարության 2010 թվա​​կանի մայիսի 20-ի «Շիրակի հանրային հեռուստա​ռադիո» փակ բաժնե​տի​րա​կան ընկերությանը գույք հանձնելու և Գյումրու քաղա​քային հա​մայն​քին գույք նվիրա​բե​րելու մասին» N 694-Ա որոշմամբ (այսուհետ` որոշում) նվիրա​բերություն չի կատարվում, անհրաժեշտ է նախաբանից հանել նվիրա​բե​րու​թյան վերաբերյալ ՀՀ քաղաքացիական օրենսգրքի 605-րդ հոդվածին արված հղումը:

2. 
Հաշվի առնելով այն հանգամանքը, որ սահմանված ժամկետներում Գյումրու քաղաքապետարանի կողմից շենքի վերականգնման ու վերանորոգման աշխա​տանք​​ները չեն իրականացվել, որը հիմք է հանդիսացել փոփոխություններ կատա​րե​լու (ուժը կորցրած ճանաչել) որոշման մեջ, ուստի հիմք ընդունելով «Իրավական ակ​տե​րի մասին» ՀՀ օրենքի 75-րդ հոդվածի պահանջը, համաձայն որի` «իրավական ակտը չեղյալ է ճանաչվում, եթե դրանով նախատեսված պահանջները հնարավոր չէ իրա​կանացնել», անհրաժեշտ է ոչ թե ուժը կորցրած, այլ չեղյալ ճանաչել որոշման 
7-րդ կետը և 8-րդ կետի 2-րդ և 3-րդ ենթակետերը:
3. Նախագծում` որոշման 8-րդ կետի 3-րդ են​թա​կետը ուժը կորցրած ճանաչելու դեպքում, հստակ սահմանել, որ գույք 1-ի նկատմամբ սեփակա​նու​թյան իրավունքը սահ​ման​ված կարգով անցնում է Հայաստանի Հանրապետությանը:

Միաժամանակ, առավել նպատակահարմար ենք համարում, գույք 1-ի նկատ​մամբ սեփակա​նու​թյան իրավունքը սահ​ման​ված կարգով փոխանցել ՀՀ Շիրակի մարզպետարանին:
	Ընդունվել է
	Որոշման մեջ կատարվել է համապատասխան փոփոխություն

ՀՀ կառավարության մեկ  այլ որոշման նախագծով  առաջարկվում է գույքը նվիրաբերել Սիմոնյան կրթական հիմնադրամին



	ՀՀ կառավարությանն առընթեր անշարժ գույքի կադաստրի պետական կոմիտե                 21.07.2015թ. ՄՍ/7.2/4762-15
	Առաջարկություններ և դիտողություններ չունի

	Գյումրու քաղաքապետարան  17.07.2015թ. 01/02.3/5654-15
	Առաջարկություններ և դիտողություններ չունի

	ՀՀ արդարադատության նախարարություն
19.08.2015թ.
N02/14/10078-15
	Նախագծով նախատեսվում է չեղյալ ճանաչել ՀՀ կառավարության 2010 թվականի մայիսի 20-ի N 694-Ա որոշման 7-րդ կետը, ինչպես նաև 8-րդ կետի 2) և 3) ենթակետերը, որոնցով կարգավորված են Գյումու քաղաքային համայնքին գույք նվիրաբերելու և նվիրաբերության պայմանագիր կնքելու, ինչպես նաև պայմանագրային պարտավորությունները չկատարելու դեպքում
վրա հասնող հետևանքների հետ կապված հարաբերությունները: Համաձայն գործող կարգավորման` 
Հայաստանի Հանրապետության կառավարությանն առընթեր պետական գույքի կառավարման վարչության և Գյումրու քաղաքային համայնքի միջև պետք է կնքված լիներ նվիրաբերության պայմանագիր, որով ստանձնած պայմանագրային պարտավորությունները չկատարելու հետևանքները ևս սահմանված են ՀՀ կառավարության հիշյալ որոշմամբ: Այս առումով հարց է առաջանում` որքանով են  իրավաչափ նախագծով առաջարկվող փոփոխությունները, քանի որ, ըստ հիշյալ որոշման, ՀՀ կառավարության կողմից  սահմանված
 ժամկետում պետք է կնքվեր պայմանագիր, և պայմանագրային պարտավորությունների չկատարման և/կամ ոչ պատշաճ կատարման հետ կապված հարաբերությունները պետք է կարգավորված լինեին հիշյալ պայմանագրով: Հարկ ենք համարում նշել նաև, որ նախագծի հիմնավորումից պարզ չէ, թե արդյոք կնքվել է հիշյալ պայմանագիրը, թե ոչ: 
Ելնելով վորոհիշյալից` գտնում ենք, որ նախագծով առաջարկվող փոփոխությունները ունեն լրացուցիչ հիմնավորման կարիք:
	Գույքի վերաբերյալ չի կնքվել համապատասխան նվիրաբերության պայմանագիր, որի մասին նշվել է տեղեկանք հիմնավորման մեջ


